
Туризм ел экономикасына елеулі өзгеріс әкелетін негізгі тетіктердің бірі.
Ол экономикалық құбылыс ретінде индустриалды нышанға айналып, ұлттық
экономиканың даму катализаторы болып табылады. Туризм индустриясы
тиімділігінің жоғары деңгейімен және оған салынған инвестицияның тез
қайтарымдылығымен сипатталады.Қазақстан Республикасының Президент
Н.Ә.Назарбаевтың 2012 жыл 27-ші қаңтардағы Қазақстан халқына
Жолдауында ел экономикасын дамытудағы туризмнің ықпалын: «Ағымдағы
дамудың маңызды мәселелерінің бірі Қазақстан экономикасына тікелей шетел
инвестицияларының ағынын әртараптандыру болып табылады. Оларды
перспективалы салаларға, мысалы, туризм саласына бағыттау қажет. Дамыған
елдерде туристік кластердің үлесіне ІЖӨ-нің 10 пайызына дейіні тиесілі. Бізде
1 пайызға да жетпейді. Тұтастай ел бойынша туризм өсімінің нүктелерін
зерттеу қажет, олар аз емес...»- деп айтып кеткен болатын.

«Қазақстан-2050» және «Жасыл экономика» стратегиялық
жоспарларында бәсекелестік қабілеті тұрғысынан келешегі бар еңбекті қажет
ететін салаларға көңіл бөлетіні белгілі. Осы салалар қатарынан туризм
инфрақұрылымын жасау ерекше орын алады. Туризм саласын дамыту арқылы
біз экономиканың құрылымдық мәселелерін ғана емес, жұмыспен қамту және
кедейлік мәселелерін де шешуге болатындығы, яғни  экономикалық өрлеуде
еліміздің дамуы, сонымен қатар, қоршаған ортаны, табиғи ресурстарды тиімді
сақтау үшін, туризмнің қаншалықты маңызды сала екендігі мәлім.
Қазақстандағы туризм саласының қазіргі жағдайына талдау жасай кетсек. 2012
жылдың қыркүйек айындағы статистикалық мәліметтерде Қазақстанда
сырттан келу туризмі 4 млн. 219 600 адамды, сыртқа шығу 6 млн. 732 700
адамды құрады. Яғни, қазіргі таңда Қазақстанның туризм саласы жоғары
қарқынмен дамуда.

Халықаралық мамандар қазіргі туризмді құлдырауды білмейтін әлемдік
экономика саласына жатқызады. Кіріс жағынан ол тек мұнай экспорты, мұнай
мен автомобильге ғана жол береді. Шикізат сату елдің энерго
тасымалдаушыларын шығынға ұшыратады, ал туриндустрия жанданып келе
жатқан ресурстарда жұмыс істейді. Осыдан келіп туризмді дамыту шикізат
сатудан тиімдірек пе деген ойға еріксіз берілесің.

Сонымен қатар Қазақстанның ішкі туризмі – мемлекетіміздің жарнамасы
болып табылады.  Алайда соңғы жылдары кіріс және ішкі туризмге деген



сұраныс өсуде. Халықаралық талдаушылар мен мамандардың ойынша туризм
де Қазақстанның өсуі мен өркендеуіне зор ықпалын тигізеді. Туристік
агенттіктер туристерге қызмет көрсету арқылы мемлекеттік бюджеттің қірісін
ұлғатып отырғандығын байқатуды. Туристік агенттіктері арқылы туристік
қызмет көрген туристердің саны күні бүгінге өсіп келеді. Ішкі маршруттық
көрсеткіштер 3,3 есе өсті.

Туризм басқа экономикалық сектормен салыстырғанда
мультиприкаторлықтың аса үлкен пәрменділігіне ие. Ол тікелей жене жанама
түрде экономиканың 32 секторына есер етеді (бұл турфирмалар, көліктің
барлық түрлері, қонақүй кешендері, тамақтандыру жүйесі, демалыс үйлері,
санаториилер, ұлттық кәсіптер, парктер және тағы басқалары). Онымен
қоса-бұл әлемдік өндірістегі әрбір тоғызыншы жұмыс орны.

Дүниежүзілік Туристік Ұйымның үшінші мың жылдықта кеңестік
республикаларға қатысты оптимистік болжамы бізді әлемдегі ең жемісті ел
болуға сендіреді. Бірақ қазақстандық турөнім, елдің өзі тәрізді көпке белгісіз
болып қалуда. Шетел сарапшылары айтқандай Қазақстан басқа елдерден
ерекшеленіп тұратын "нақты" турөнім жасамағанша туристік қызметтер
рыногында өз орнын таппайды деген. Кейбір ерекшеліктер қазірдің өзінде
көрініп тұр. Біздің турөнімнің екі базалық компоненті бар: Жібек жолындағы
мәдени туризм (дәстүрлі және сиынушылық) және сонымен тығыз
байланысқан экооқиғалы туризм, (сафари, рафтинг, орниталогия, альпенизм,
аң аулау, балық аулау). Ең жемісті облыстар - Алматы, Оңүстік Қазақстан,
Жамбыл, Шығыс Қазақстан.

XXI ғасырда ең бағалы болатын бес бағыт бар: круиздер, экотуризмдер,
оқиғалы, мәдени танымдық және тақырыптық туризм. Қазақстанға өз
өркениетін сақтап мемлекет ретінде өзінің ерекше мүмкіндіктерін
пайдаланбау кешірілмес іс. Әсіресе Алматы облысының ерекшеліктері
керемет, онда турист бір сағат немесе бір күн ішінде ауа райының бірнеше рет
өзгеруіне куә бола алады. Оның үстіне өзіндік ландшафттар елдің туристік
потенциялының 20 пайызын құрайды. Сондай-ақ Оңтүстік мегополисін
халықаралық әуежай, елдің туркомпанияларын 3/4 -і-және шетелдік
елшіліктер орналасқан. Мамандардың есептеуі бойынша Алматы жыл сайын
200 мың туристі қабылдай алады. Казір де Алматының қызмет көрсету
белсенділігі 49 пайыз, Астана 20 пайыз Қарағанды 8 пайызын құрайды.

Қазақстандық турбизнестің ерекшелігі оның әртектілігі. Бұл рыноктың
тағы бір кемшілігі- кәсіподақтарда және мемлекеттік құрылымда
ақпараттық-аналитикалық орталықтың жоқтығы. Туризмде жұмыс істейтін
салалар арасында ақпараттық вакуум пайда болды. Турфималар жетістіктерге
жету жолында бағыттарды ізденуде. Туризм құрылымдары мен түрлі
ведомствалар жеке жоспары мен жарғыларын анықтайды. Қонақ-үй секторы
өзінің баға саясатынорнатады. Ұлттық мемлекеттік   парктер   "делдалсыз"
халықаралық рынокқа шығуға тырысады. Авиарынок өзінің заңдарымен өмір
сүреді. Қазақстандықелшіліктер мен өкілеттіліктер өз істерімен айналысады.

Елімізде Туризм саласын дамытуға 2020 жылға қарай 6 млрд. долларға
дейін жеке инвестициялар тартуға мүмкіндік бар. Үкімет басшысының
орынбасары, Индустрия және жаңа технологиялар министрі Әсет Исекешев



осылай деді. ҚР Парламент Мәжілісіндегі Үкімет сағатында Әсет Исекешев:
«Әрине, біз туризм саласын дамытудың жағымды нұсқасына ұмтыламыз. Осы
сценарий бойынша саланың жалпы ішкі өніміндегі үлесі 3 пайызға, жеке
инвестициялар 6 млрд. долларға жетуі және 300 мыңға дейін жаңа жұмыс
орны құрылуы мүмкін», – деді Ә. Исекешев. Сондай-ақ, Үкімет басшысының
орынбасары, Индустрия және жаңа технологиялар министрі туризм саласын
2020 жылға дейін дамытудың үш сценариі жасалып жатқанын айтты. Бұдан
бөлек, ол туризмді дамытуға байланысты бірқатар заңнамалық өзгерістер
жоспарланғанын мәлімдеді. Әсет Исекешев: «Таяу арада заңнамалық
актілерге өзгерістермен Парламентке келеміз. Мұндағы мақсат – шетелдік
туристер визалық тәртіпті жеңілдету, ішкі, әлеуметтік туризмді дамыту», –
деді. Жағымды  сценарий бойынша 2020 жылға қарай елімізге жыл сайын
келетін туристер санын 8-9 млн. көрсеткішке жеткізу күтілуде. Сондықтан да
туризмнің, әсіресе ішкі туризмнің ел аумағында  даму көрсеткіштері алдағы
жылдары оң болмақ және ел экономикасының дамуының басты көзі саналмақ.

